
CESen Tribuna
PEDRO REQUES KATEDRADUNAK DEMOGRAFIAREN BILAKAERAK EAEren ORAINAREN ETA ETORKIZUNAREN GARAPENEAN DUEN GARRANTZIA AZTERTU DU
· Konferentzia Euskadiko EGABek ekimen propioaren bidez abian jarritako “Ezarritako demografiaren bilakaerak EAEn izandako ekonomia- eta gizarte-eragina” azterlana aurkezteko egin da. 
· Mendebaldeko Europan gertatutako aldaketa demografikoak, eta bereziki, gure Erkidegoan gertatutakoak, azken hiru hamarkadetan oso sakonak izan dira, eta ondorenez, demografia aldagai independentea bihurtu da. Hain zuzen ere, ekonomia- eta gizarte-egitura baldintzatuta geratu dira, zehaztuta geratu beharrean.
Bilbon, 2011ko maiatzaren 20an
Euskadiko Ekonomia eta Gizarte Arazoetarako Batzordeak gaur goizean Tribuna bat antolatu du, Pedro Reques irakaslearen esku-hartzearekin, Kantabriako Unibertsitateko Giza Geografiako Katedraduna dena. Konferentzia Euskadiko EGABek ekimen propioaren bidez abian jarritako “Ezarritako demografiaren bilakaerak EAEn izandako ekonomia- eta gizarte-eragina” azterlana aurkezteko egin da.
Kasu horretan, “Euskal Autonomia Erkidegoko demografia- eta lurralde-egiturak: oraina etorkizuna denean” izenburupean, adituak EAEren biztanleria ikuspegi geo-demografikotik aztertu du, betiere gaur egungo egoera azaldu eta etorkizuneko ikuspegiak baldintzatzen dituzten prozesuak esparruaren eta denboraren ikuspuntutik landuta.  Pedro Reques irakaslearen aburuz, Mendebaldeko Europan, eta bereziki Euskadin, aldaketa demografikoak azken hiru hamarkadetan oso sakonak izan dira, eta horrenbestez, toki lehenetsia eskuratu du. Hasieran ekonomiaren eta gizarte-aldaketaren mendeko aldagaia bazen ere, orain ekonomia eta gizarte-egitura baldintzatu eta zehaztu egiten ditu. Requesek hiru gai ardatz azaldu ditu, hots, biztanleriaren dinamika, egitura eta esparru-kokapena- Euskal Herriaren berezitasuna agerian uzteko xedearekin, Estatuaren eta Europaren testuinguruari dagokionez. 
Immigrazioa
Hitzaldiaren hasieran, Reques irakasleak EAE osoaren igarobide demografikoari buruzko ereduaren zehaztasuna jorratu zen, bai eta hiru lurralde historikoena ere. Halaber, aurreko hamarkadetan nazioko immigrazioak izan duen garrantzia azpimarratu da, bai eta atzerriko immigrazioak gaur egun duena ere. Biztanleriaren egiturei dagokienez, zahartze-prozesua ere aztertu du, eta gaur egun esparru horrek -“dibidendu demografikoa” izenekoa- demografiaren ikuspuntutik historian izandako unerik hoberenak garatu ditu.  
Oro har, Pedro Reques irakasleak EAEk etorkizunean aurre egin beharreko erronka demografikoak aipatu ditu: zahartze demografikoaren ondoriozko ondorioei aurre egitea, migrazio-fluxuak antolatzea eta atzerriko immigrazioa barnean hartzea, genero-ezberdintasunak gainditzea, ugalkortasuna areagotzea ahalbidetzen dituzten lege-neurriak sustatzea eta ekoizpen-eredua modernizatzen laguntzea. 
Giza Geografiako aditua
Pedro Reques Velasco Kantabriako Unibertsitateko Giza Geografiako Katedraduna da. Madrilgo Konplutense Unibertsitatean Geografia ikasi zuen, eta 1982. urtean doktoratu zen. Biztanleriari buruzko maila ezberdinetako hainbat lanen egilea da: tokikoak, eskualdekoak eta nazioartekoak. Besteak beste, “Población y territorio en Cantabria”, “El nuevo orden demográfico”, “Geodemografía: principios conceptuales y metodológicos” edo oraintsu aurkeztutako “El factor D. Los nueve retos demográficos de la España actual" lanen egilea da. 
Lan ezberdinak garatzeaz gain, hainbat mintegitan eta konferentziatan hizlari gisa esku hartu du, eta gaur egun, Kantabriako EGABrekin lankidetzan ari da. Prentsako ohiko laguntzailea den aldetik, era berean, Unescoren “Man and Biosphere" (MaB) Programaren Espainiako Zientzia Batzordeko kidea da.

